
                      МАКЕДОНСКИ ПОЛИЦИСКИ СИНДИКАТ

МАКЕДОНСКИ ПОЛИЦИСКИ СИНДИКАТ

Д  Е  Л  О  В  Н  И  К

ЗА РАБОТА НА ПРЕТСЕДАТЕЛСТВОТО
 НА
 МАКЕДОНСКИОТ ПОЛИЦИСКИ СИНДИКАТ

Скопје, август - 2020 година

Врз основа на член 49 став 1 алинеја 4 од Статутот на Македонскиот Полициски Синдикат, Претседате.лството на Македонскиот Полициски Синдикат, на својата седница одржана на ден 07.08.2020 година година го усвои следниот: 
Д Е Л О В Н И К
за работа на Претседателството на  Македонскиот Полициски Синдикат
Член 1
Со овој Деловник се утврдува начинот на работа на Претседателството на Македонскиот Полициски Синдикат(во понатамошниот текст Претседателството).
Член 2
Претседателството е постојан орган на Македонскиот Полициски Синдикат кој работи и дејствува на седници помеѓу двa Централни совета на МПС.

Член 3

Претседателството го сочинуваат: 
-Претседател на МПС, 
-Генерален секретар, 
-Потпретседатели, 
-Заменик на генералниот секретар, 
-Помошници на генералниот секретар кои функцијата ја извршуваат професионално;
-претседатели на советите, 
-претседатели на секциите при МПС,
-координатор на претставниците на МПС во повисоките форми на синдикално здружување на национално ниво во кој МПС е здружен или членува или негов заменик, 
-други членови на Претседателството кои се утврдени со Одлука за бројот и составот за Претседателството на МПС.
Член 4
Седниците на Претседателството ги свикува и со нив раководи, Претседателот на Македонскиот полициски синдикат освен во случаите предвидени во член 55 став 1 и член 62 став 1 од Статутот на МПС (во понатамошниот текст Претседавачот). 
Согласно член 46 од Статутот на МПС иницијатива за свикување на седница на Претседателството можат да поднесат најмалку 1/2 од членовите на претседателството, при тоа истата треба да биде поднесена писмено, со предлог на дневен ред и образложение, потпишана од поднесувачите и така да биде доставена до Претседателот на МПС. 
Рокот за свикување на седницата на Претседателството е најдоцна 15 дена од денот на приемот на иницијативата. 
Во случај Претседателот на МПС да биде спречен или одбива да ја свика седницата, поднесувачите на иницијативата можат да го свикаат претседателството и на истото да изберат претседавач од присутните членови, доколку на седницата присуствуваат најмалку 2/3 од вкупниот број членови на Претседателството.
Член 5
Претседателството  за својата работа е одговорно пред членството, Централниот совет и Конгресот на МПС. 
Член 6
Седниците на Претседателството се свикуваат со достава на акт, телеграма (покана-известување) по електронски пат, на службените mps.mk е-меил адреси или по lotus на членовите на претседателството најдоцна 7 дена пред денот на одржувањето на истата. Дневниот ред и материјалите за седницата, се доставуваат по електронски пат, на службените mps.mk е-меил адреси на членовите на претседателството најдоцна 5 дена пред денот на одржувањето на истата. 
Во исклучителни случаи, седниците можат да се свикаат и во пократок рок,а материјалите да се поделат пред почетокот на седницата.
Член 7
Претседателството може да работи кога на седниците присуствуваат две третини од не говото членство утврдено во став 1 на овој член, а одлуките се полноважни ако за нив с е изјасни мнозинството од присутните членови 
На седниците на Претседателсвото согласно потребите, можат да присуствуваат и учествуваат во работата и членови на органи и тела, комисии и секции на МПС и други гости, доколку за тоа претходно била донесена одлука од истото.
Член 8
Претседателсвото работи по дневниот ред кој е доставен со поканата и кој го утврдува на почетокот на својата работа. 
Предлозите за измени и дополнување на предложениот дневен ред, образложени и во писмена форма, треба да бидат доставени до претседавачот, најкасно (72 часа) пред денот на одржувањето на седницата.
Во исклучителни случаи, кога Претседателството ќе одлучи дека разгледувањето на одредено прашање е од итен карактер, предлог за измени и дополнување на предложениот дневен ред може да се даде и на самата седница, со усмен предлог и образложение од предлагачот. 
По предлогот за измени и дополнување на предложениот дневен ред се отвара дискусија, по која, истиот се става на гласање.
Член 9
Врз основа на расправата за прашањата што се на дневен ред, претседавачот формулира одлуки, заклучоци, ставови, предлози и мислења и истите ги предлага за усвојување. 
Одлуките, заклучоците, ставовите, предлозите и мислењата се донесуваат со јавно гласање,на самата седница доколку не се одлучи поинаку, со гласање „ ЗА“ или „ ПРОТИВ“. 
Истите се усвоени, доколку за нивно прифаќање, се изјасниле повеќе од половина од присутните членови со право на глас. 
Ако постојат два или повеќе предлога, одлучувањето се врши на тој начин што се гласа по редослед на поднесените предлози, а усвоен е оној предлог што добил потребен број гласови согласно став 3  на овој член.
Во случај на итна и неодложна потреба за одржување на седница на Претседателството кога членовите на Претседателството не се во можност да присуствуват на седниците, Претседателот на Македонскиот полициски синдикат може да ја свика, отвори и води седницата на Претседателството по електронски пат со употреба на комуникациски средства (социјалната мрежа VIBER , е-маил или конференциска врска со употреба на интернет комуникација Zoom или Skype).
Кога е потребно итно донесување на одредена одлука, договарање на одредена активност или став за постапување, одлуките, заклучоците, ставовите, предлозите и мислењата можат да се донесат преку:

-Преку контакт на  социјалната мрежа VIBER каде сите членови на Претседателсвото  гласаат со гласање „ за“ или „ против“. Слики од екранот (screenshots)од социјалната мрежа VIBER на кој јасно се гледа гласањето на  сите членови на Претседателсвото се принтаат и се приложуваат во прилог на донесените одлуки, заклучоци, ставови, предлози и мислења.
-Преку официјалните службени е-маил адреси на членовите на Претседателсвото mps.mk каде сите членови на Претседателсвото  гласаат со гласање „ за“ или „ против“.Слики од екранот (screenshots)од официјалните службени е-маил адреси на кој јасно се гледа гласањето на  сите членови на Претседателсвото се принтаат и се приложуваат во прилог на донесените одлуки, заклучоци, ставови, предлози и мислења.
-Преку официјалниот канал на содветната софтврска алатка или апликација, по што се прави копија од изјаснувањата.
Доколку во предвидениот рок од 24 часа за произнесување по однос на носење на одлуки, заклучоци, ставови, предлози и мислења, одреден член на Претседателсвото не се произнесе, ќе се смета дека истиот не учествувал на седницата.
Информација односно покана за свикување, отварање и водење на седница на Претседателсвото се доставува со употреба на комуникациски средства(социјалната мрежа VIBER, е-маил или конференциска врска со употреба на интернет комуникација Zoom или Skype)
Донесените одлуки, заклучоци, ставови, предлози и мислења во случај на итна и неодложна потреба за одржување на седница на Претседателсвото, се верификуваат  со гласање на првата наредна седница на Претседателвсото. 

Член 10

Претседавачот ги потпишува одлуките, заклучоците, ставовите, предлозите, мислењата или другите акти, кои се донесени од страна на Претседателсвото .
Член 11

Секој  член на Претседателство, имаат право да учествува во дискусијата, да даваа предлози, заклучоци и мислења. 
Член 12

Членот на Претседателство, што сака да дискутира, бара збор и му се пријавува на претседавачот со дигање на рака. 

Дискусијата може да трае најмногу 10 минути. 

Членот на Претседателство, што сака да постави процедурални прашања или да даде куса изјава во врска со својата дискусија или да упати забелешка на одделна дискусија, му се пријавува на претседавачот со дигање на рака, по што добива збор, без оглед на редоследот на дискутантите, кое не може да трае повеќе од 2 минути. 

Член 13

Учесниците во дискусијата се должни да се придржуваат на дневниот ред.    Претседавачот може  да го одземе зборот на оној учесник во дискусијата кој не се придржува на дневниот ред и на одредбите на овој Деловник и покрај претходното предупредување. 

Член 14

За текот на работата на Претседателство се води записник .  

Записникот задолжително треба да содржи: дневен ред, преглед на присутни и отсутни членови, краток запис на дискусиите на членовите кој се јавиле за збор и дискутирале, одлуките, заклучоците, ставовите, предлозите и мислењата кои се донесени од страна на Претседателство.
Член 15

Записникот за текот на седницата на Претседателство, се води од страна на задолжено лице – записничар,  од претседавачот. 

Писмените дискусии се составен дел на записникот.

Работна верзија од Записникот од седницата на Претседателство се изготвува најкасно во рок од 10 дена од денот на одржувањето на седницата.  

По изготвувањето на работната верзија, записникот по електронски пошта,се доставува на меил адресите на членовите на Претседателство, кои во рок од (3) три дена, исто така по електронска пошта, на официјалната меил адреса на синдикатот, можат да ги достават своите забелешки на делот од записникот кој се однесува на  дискусиите, но не и на веќе донесените одлуки. 
По изминувањето на утврдениот рок, записникот по потреба врз основа на доставените забелешки и извршените проверки, се корегира од страна на записничарот и двајца оверувачи на записникот кои потоа го потпишуваат заедно со претседавачот и заверен во архивата се доставува до секој член на Претседателство. 

Член 16

Во зависност од карактерот и значењето на донесените одлуки, заклучоци,  ставови, предлози и мислења, Претседателство, за своја работа, има обврска да го информира своето членство а по потреба и јавноста. 

Член 17

 Деловникот за работа  го толкува Претседателство. 
Член 18

Деловникот за работа на Претседателството стапува во сила со денот на неговото донесување односно 07.08.2020 година со што престанува да важи Деловникот за работа на Претседателството бр. 03-261/1  од 03.03.2020 година 

Доставено до:

- Архива на МПС                                                                    

-Членовите на Претседателство на МПС 
Македонски полициски сндикат

П р е т с е д а т е л

Д-р Марјан Кицев             

----------------------------

